
	Հաստատված է 
ՀՀ կրթության տեսչական մարմնի ղեկավարի
 20․01․ 2026թ. N 10-Ա հրամանով





ՀՐԱՊԱՐԱԿՄԱՆ ԵՆԹԱԿԱ ԴԻՏԱՐԿՄԱՆ ԱՐԴՅՈՒՆՔՆԵՐ 
«2» փետրվարի 2026 թ.


	Դիտարկված ուսումնական հաստատության անվանումը, գտնվելու վայրը
	«Երևանի Մուրացանի անվան թիվ 18 հիմնական դպրոց»  ՊՈԱԿ
Ք․ Երևան, Բագրատունյաց փ․, 32 շ․

	Դիտարկման առարկան
	Ղեկավարվելով «Կրթության բնագավառի տեսչական վերահսկողության մասին» օրենքի 9-րդ հոդվածով, «Տեսչական մարմինների մասին» օրենքի 8-րդ հոդվածի 5-րդ մասի 6-րդ կետով և հիմք ընդունելով Հայաստանի Հանրապետության կրթության տեսչական մարմնի (այսուհետ` տեսչական մարմին) ղեկավարի 2026 թվականի հունվարի 20-ի № 10-Ա հրամանով 2026 թվականի հունվարի 22-ին, 23-ին և 26-ին «Երևանի Մուրացանի անվան թիվ 18 հիմնական դպրոց» ՊՈԱԿ-ում (այսուհետ՝ դպրոց) իրականացվել է դիտարկում։
Դիտարկման ընթացքում հիմնանորոգված դպրոցում տեսազննվել է հատկացված նոր գույքի (այսուհետ՝ գույք) (մարզական գույք և համակարգչային տեխնիկա) պատշաճ ձևով օգտագործման (ըստ իրենց կիրառության) վերաբերյալ կիրառված լինելը, ինչպես նաև անցկացվել են լսումներ վարչական և մանկավարժական աշխատողների հետ և կազմվել արձանագրություններ։ Դիտարկումներն իրականացվել են դպրոցի 8-րդ և 9-րդ դասարաններում՝ «Ֆիզկուլտուրա» և «ԹԳՀԳ» առարկաներին առնչվող համապատասխան գույքի կիրառման վերաբերյալ (լրացվել են հարցաթերթիկներ)։ Դիտարկման և լսումների արդյունքում պարզվել է, որ դպրոցի վերակառուցման աշխատանքներն ավարտվել են 2023 թվականին։ Դպրոցը ստացել է «Ֆիզկուլտուրա» առարկայի մարզագույք, սակայն լաբորատոր գույք դեռ չի ստացել (առկա են քիմիայի և կենսաբանության լաբորատորիաներ)։ Լաբորատորիաներն ունեն լաբորանտներ։
Համաձայն 8-րդ և 9-րդ դասարանների սովորողների լրացրած հարցաթերթիկների տվյալների՝ ֆիզկուլտուրայի դասերը մշտապես անցկացվում են մարզադահլիճում, օգտվում են մարզագույքից, խաղում են բասկետբոլ, թենիս, ֆուտբոլ, վոլեյբոլ,  օգտվում են մարմնամարզական պատից, ունեն գնդակներ, պարաններ, օղակներ, կոներ, մարզական այծիկ, տեղյակ են, որ դպրոցում կան հեծանիվներ, սակայն մեծ մասը չի օգտվում (8-րդ դասարանի 24 սովորողներից 6-ն է օգտվում, 9-րդ դասարանների 33 սովորողներից 5-ն է օգտվում՝ դասերից հետո)։ 
	Համակարգչային գույքն օգտագործում են «ԹԳՀԳ» առարկայի դասաժամերին, նրանց համար գույքը բավարար է, սակայն համացանցից օգտվելու հնարավորությունը տրվում է սահմանափակ ժամանակով։ 8-րդ դասարանի բոլոր սովորողները նշել են, որ այլ կայքերից օգտվելու մուտքն արգելված չէ, 9-րդ դասարանների 33 սովորողներից 21-ը նշել են, որ  այլ կայքերից օգտվելու  մուտքն արգելված չէ, 12-ը նշել են, որ այլ կայքերից օգտվելու մուտքն արգելված է։


	Հրապարակման ենթակա դիտարկման արդյունքները  

	
Առկա 2 մագլցման պարանները չեն օգտագործվում։
Առկա 3 նոր համակարգիչները չեն օգտագործվում։
Խախտվել են՝
Հայաստանի Հանրապետության  կառավարության`  2023 թվականի փետրվարի 16-ի № 216-Ն որոշման հավելված 1-ի՝ «Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության մանկավարժական աշխատողների պաշտոնների նկարագրի» 1-ին գլխի, 12-րդ կետի՝ «Տնօրենն ապահովում է արտադասարանական խմբակների, լրացուցիչ կրթական ծառայությունների և ուսումնական լաբորատորիաների, մասնագիտական կողմնորոշման կենտրոնների բնականոն գործունեությունը», 13-րդ կետի՝ «Տնօրենն իրականացնում է վերահսկողություն դասավանդման բովանդակության, սովորողների գիտելիքների յուրացման որակի, նրանց վարքի, արտադասարանական և արտադպրոցական աշխատանքների կազմակերպման, Հաստատության մանկավարժական և այլ աշխատողների աշխատանքային պարտականությունների կատարման նկատմամբ», 14-րդ կետի՝ «Տնօրենը ուսումնական պլանին համապատասխան՝ ապահովում է հանրակրթական ծրագրերի իրականացումը, կրթական գործընթացի կազմակերպումը և կրում է պատասխանատվություն կրթության որակի և բովանդակության համար» պահանջները։

Դիտարկման արդյունքում տեսչական մարմնի ղեկավարը դպրոցի տնօրենի ժամանակավոր պաշտոնակատարին ներկայացրել է դիտարկման տեղեկանքը և կարգադրագիր (հանձնարարական)՝ բացահայտված խախտումները վերացնելու, օրենսդրությանը չհակասող այլ միջոցներ ձեռնարկելու վերաբերյալ՝ սահմանելով ժամկետներ:





Ծանոթություն
Դիտարկման արդյունքների մասին տեղեկատվությունը տեղադրվում է ՀՀ կրթության տեսչական մարմնի պաշտոնական կայքում՝ դիտարկման տեղեկանքն օրենքով սահմանված ժամկետում կազմվելուց հետո եռօրյա ժամկետում։

